
Nu kayat mo iti maysa nga kopya kadaytoy nga Pagganurutan ti 
nalaka nga mausar nga pormat, (kaspangarigan, maisurat ti 
dadakkel nga letra, maisao, wenno Word dokomento nga file), 
pangaasi yo ta tawagan yo iti 808-768-8300. 
 
Ited daytoy a Pannarabay iti Pasahero kadagiti TheHandi-Van 
Cardholder ti impormasion a masapul mo tapno mausar mo ti 
TheHandi-Van.  Saan a sukatan ti Pannarabay iti Pasahero 
dagiti linteg ken reglamento ti Siudad, Estado, ken Pederal a 
mangiturturay kadagiti pannakamanehar ti TheHandi-Van. 
 

Oras ti Panagapataray ken Lugar ti Serbisio 
Ti serbisio ti TheHandi-Van ket mausar iti kaadduan a lugar 
Lunes agingga Domingo, manipud agarup 4:00 a.m. agingga 
1:00 a.m., ken 24 nga oras kada aldaw kadagiti lugar nga adda 
iti tallo nga apagkapat (¾) ti milya ti TheBus Routes 2 ken 40. 
 

Plete ken Panagbayad 
Tunggal TheHandi-Van Cardholder ken ti Tao a mangkuyog 
kenkuana nga agluglugan iti TheHandi-Van ket agbayad ti plete 
nga $2.00 kada one-way a biyahe. 
 

Awan ti bayadan ti Personal Care Attendant (PCA) wenno 
Service Animal no kuykuyugenda ti TheHandi-Van Cardholder. 

Isagana ti eksakto a plete.  Awan ti iggem dagiti operator a 
pagsupli ken saanda a mapalubosan nga agbirok kadagiti 
personal a banbanag kasla iti plete ti kostumer.  No kayat mo ti 
agusar kadagiti tiket kas plete imbes a kuwarta, mabalin mo a 
gatangen dagitoy iti $2.00 manipud iti TheBus Pass Office; 
tumawag iti (808) 848-5555 ken Pislen ti 4 para iti ad-adu nga 
impormasion. 
 

Panagpareserba 
Tumawag iti (808) 456-5555 (voice) ken Pislen ti 1 wenno 
(808) 454-5045 (TTY) iti nagbaetan ti 8:00 a.m. agingga 
5:00 p.m. nga inaldaw. Mabalin mo ti agpareserba manipud 1 
agingga 3 nga aldaw sakbay ti petsa ti panagbiahem.  
Isaganam koma ti sumaganad nga impormasion: 
 

 Ti nagan mo ken numero ti telepono a pangtawagan kaniam 
 Ti aldaw ken petsa ti panagbiahem 
 Ti address ti pagnanaedam ken ti eksakto a direksion ti 

pangalaanda kaniam 
 Ti papanam wenno address ti kalsada 
 Ti oras a kayat mo nga umaydaka alaen WENNO 

umaydaka itulod 
 No itudtuding mo pay ti biyahe nga agsubli iti TheHandi-

Van, ti oras a nakasaganakan a maala para iti biahem nga 
agsubli 

 Ti kita ti pagbayad nga usarem (kuwarta wenno tiket) 
 No agusar ka iti katulungan iti panaggunay (kas pangarigan, 

wheelchair, extra-large wheelchair, tangke ti oxygen, 
walker, rollator, wenno scooter) wenno no masapul mo ti lift 
ti lugan.  Masapul a siguradoen ti TheHandi-Van Operator a 
nakapirme amin a katulungan iti panaggunay iti uneg ti van. 

 No adda kaduam nga agbiahe a Personal Care Attendant 
(PCA), Tao a mangkuyog kaniam, wenno Service Animal.  
No masapul mo ti personal a tulong a sumrek ken rumuar iti 
lugan a TheHandi-Van, responsibilidad mo ti agbirok iti 
mangtulong kaniam. 

 Saan nga ilugan ti TheHandi-Van Operator ti siasinoman a 
saan a nagpareserba iti biyahe. 

 Mabalin a mailugan ti nayon a tao a mangkuyog no adda 
pay espasyo iti lugan.  Saan a mabalin nga ilugan dagiti 
operator dagiti Tao a mangkuyog a saan a nairaman idi 
nagpareserba iti biyahe. 

 Ti PCA ken dagiti tao a mangkuyog ket masapul a kagiddan 
ti kostumer nga aglugan ken bumaba iti isu met la a lugar 
ken oras. 

 No saan a mabalin nga awan ti mangbantay iti kostumer 
(kas resulta ti disabilidad na), masapul nga adda tao a 
mangpasangbay iti pasahero apaman a sumangpet ti lugan 
iti papanan na. 

 

Mabalin a makitulag ti Reservationistmo iti oras ti panangala 
nga agpatingga iti 60 minutos sakbay wenno kalpasan ti 
kiniddaw mo nga oras a panangalada kaniam.  Mabalin laeng 
nga agpareserba iti panaglugan iti dayta met la nga aldaw no 
adda pay espasyo. 
 

Dagiti Katulungan iti Panaggunay 
Mabalin nga ilugan ti TheHandi-Van, iti kababaan, amin nga 
okupado a katulungan iti panaggunay agpatingga iti innem a 
gasut (600) a libra ti kadagsenna ken tallopulo (30) a pulgada ti 
kaakaba ken uppat a pulo ket walo (48) a pulgada ti 
kaatiddogna.  Ipirmento dagiti operator amin a katulungan iti 
panaggunay iti uneg ti van. 

Aniaman a katulungan iti panaggunay nga usarem iti TheHandi-
Van ket masaul a repasoen, rukoden ken timbangen nga nalaon 
na ti pasahero iti TheHandi-Van Eligibility Center (538-0033).  
Para iti nayon a tulong, tawagan ti Oahu Transit Services, Inc. iti 
456-5555. 
 

Piesta Opisial 
Awtomatiko a makansela dagiti regular a naituding a 
panaglugan a mairana iti aldaw a piesta opisyal.  Tumawag ka 
iti (808) 456-5555 (voice) wenno 454-5045 (TTY) tapno ituding 
ti panaglugan mo kadagiti sumaganad a piesta opisial: 
 

 Aldaw ti Baro a Tawen 
 Martin Luther King, Jr. Day 
 President’s Day 
 Prince Kuhio Day 
 Biernes Santo 
 Memorial Day 
 King Kamehameha Day 

 Independence Day 
 Admissions Day 
 Labor Day 
 Veteran’s Day 
 Aldaw ti Sapasap nga Eleksion 
 Thanksgiving Day 
 Kaaldawan ti Paskua 

 

Maipanggep iti Panaglugan mo 
Amin a TheHandi-Van Cardholder ket masapul nga itugotda ti 
TheHandi-Van Photo Identification Card no agluganda iti 
TheHandi-Van. 
 

Ipaay ti TheHandi-Van ti pagraranudan a pagluganan, manipud 
iti paggappuan agingga iti papanan (curb-to-curb) a 
serbisio.  Daytoy ket saan a serbisio iti emerhensia wenno taxi. 
 

Mabalin nga agkiddaw ti TheHandi-Van Cardholder kadagiti 
Nainkalintegan a Panagbalbaliw kadagiti pagannurotan, 
kaugalian wenno wagwagas tapno siguradoen a ti serbisio ket 
nalakada nga usaren babaen panagtawag iti Serbisio iti 
Kostumer iti (808) 456-5555 (voice) ken Panangpisel iti 3 

wenno (808) 454-5045 (TTY).  Kas maiyannurot kadagiti 
pagalagadan ti Departamento ti Transportasion iti US, ti 
nanayunan a serbisio iti labes ti bangketa no kasapulan dagiti 
pasahero ket saan nga awan-limitasion na a karbengan. 
Nasken nga aguray ka iti igid ti kalsada wenno iti natalged a 
pagurayan a lugar iti sango ti lokasion a pangalaanda kaniam.   
Mabalin a tumulong dagiti operator nga iseserrek wenno iruruar 
ks iti lugar ken ruangan ti pasdek mo.  Saan a mabalin a 
sumrek dagiti operator kadagiti pasdek wenno aramiden ti 
trabaho ti maysa a PCA. 
 

Manamnamam nga alaendaka ti van iti uneg ti tallopulo (30) a 
minutos kalpasan ti naituding nga oras ti panangala.  Aw-
awaganmi daytoy tallopulo (30) a minutos kas Pickup Window 
mon.  Agsagana ka kma iti kasapaan nga oras iti Pickup 
Window.  Mabalin mo met a kitaen ti mapatta-patta nga oras 
nga idadateng ti van mo babaen iti online Estimated Van 
Arrival (EVA) system.  Para iti ad-adu pay nga impormasion 
maipanggep iti EVA, tawaganmti Serbisio iti Kostumer iti 
(808) 456-5555 ken Pislen ti 3. 
 

No nasapa a sumangpet ti van, mabalin mo nga iboluntaryo a 
pumanaw kayo a nasapa, ngem saan kayo nga obligado a 
pumanaw agingga iti naituding nga oras ti panangala.  Agurayto 
dagiti operator agingga iti 5 minutos kalpasan ti naituding nga 
oras ti panangala, wenno 5 minutos kalpasan a sumangpetda 
no sumangpetda a naladladaw ngem iti naituding nga oras ti 
panangala, sa kayonto pumanaw. 
 

Para kadagiti one-way a kalsada, ti lugar a pangalaan ken 
pangitulodan ket iti kannawan a parte ti bangketa tapno 
masigurado a ti sumrekan/rumuaran ket iti bangir dagiti aglabas 
a lugan ken mairuar a nasayaat ti lift. 

Dagiti safety belt.  Amin a pasahero ket masapul nga usarenda 
ti seat belt ken/wenno shoulder harness ken agtalinaed a 
situtugaw bayat panaglugan iti TheHandi-Van.  Saan a 
mapalubosan ti panangwarwar iti seat belt ken/wenno 
panagpagna-pagna iti uneg ti van bayat a tumartaray daytoy.  
Dawatenmi kadagiti kostumer a naka-wheelchair nga agusarda 
iti personal lap belt.  Dagiti addaan iti nakasurat a medical 
waiver ket mabalin a maipuwera iti daytoy a rekisito. 
 

Saan a mabalin a balbaliwan ti biyahe kalpasan makalugan iti 
van.  Masapul a mapanka iti destinasion a naibaga idi 
nagpareserba ka. 
 

Makiddaw a baredbedam wenno abbongam dagiti sugat tapno 
maliklikan dagiti aksidente wenno pannakaisarang kadagiti 
dadduma a kostumer.  Dagiti pasahero nga aksidente a 
nakaisbo wenno nakatakki ken saan pay a nadalusan sakbay ti 
panangala ket mabalin a saan a mailugan para kadagiti rason ti 
salun-at ken kinatalged. 
 

Ireserba ti TheHandi-Van ti karbengan a mangikeddeng no 
ipaayna ti transportasion nga usar dagiti bukodna nga Operator 
ken van, wenno babaen panangusar iti nakakontrata a serbisio 
ti transportasion. 
 

Dagiti panagkansela 
Tawagam ti telepono para iti Panagkansela iti (808) 456-5555 
(voice) ken Pislen ti 2 wenno (808) 454-5045 (TTY) apaman a 
maammuam a saan a kasapulan ti panagbiyahe.  No di mon 
kanselaen ti impareserbam a panagbiyahe iti saan a 
nakurkurang ngem dua (2) nga oras sakbay ti naituding nga 
oras ti panangala, maibilang ka a “no-show.” 

Makiddaw a kanselaem amin a panagbiyahe a saan mo a 
kasapulan uray no saanda a matun-oyan ti 2 nga oras a 
pagannurotan iti panagkansela. 
 

Masapamak ti “No-Show” no: 
 Awan ka iti nakiddaw nga address a pangalaan ken saanna 

a mabirokan ti Operator; 
 Adda ka iti address a pangalaan ngem saan ka a 

nakasagana a lumugan iti van iti uneg ti 5 minutos kalpasan 
ti panagsangpet ti van iti husto nga oras 

 Saan kaa timmawag tapno kanselaen ti panagbiahem iti 
saan a nakurkurang ngem (2) nga oras sakbay ti oras a 
panangalada kaniam 

 Ti lugar a pangalaanda kaniam ket adda iti gated 
community nga agkasapulan iti espesyal nga iseserrek ken 
saan mo a maurnos ti iseserrek ti lugan ti paratransit sakbay 
ti oras a panangalada ka kaniam. 

 

Dagiti pasahero nga addaan iti maulit-ulit a “no-show” ket 
mabalin a masuspinde manipud iti serbisio ti TheHandi-Van. 
 

Dagiti Katulongan nga Animal* 
Dagiti katulongan nga animal ket makuna a “dagiti animal a 
sinanay a mangisayangkat kadagiti aramid para kadagiti tattao 
nga addaan disabilidad, kas iti panangiturong kadagiti bulsek, 
panangalerto kadagiti tuleng, panangguyod kadagiti de-pilid a 
tugaw, panangalerto ken panangsaluad iti maysa a tao a 
maatake, wenno panangaramid kadagiti sabali pay a 
naisangsangayan nga aramid.” 
 

Dagiti paborito nga animal* 
Dagiti paborito nga animal (wenno animal para iti emosional a 
suporta wenno gin-awa) ket saan a mapalubosan nga aglugan 

malaksid no adda kulungan wenno pagkargaan dagitoy a 
mabalin a maipan iti sirok ti tugaw ti aglugan wenno iti saklot ti 
aglugan a di makasinga kadagiti dadduma a pasahero. 
 

*No ti Katulongan wenno Paborito nga Animal ket di-makontrol 

ken awan ti aramiden ti makinkukua tapno makontrol daytoy, 
wenno makaited ti animal iti direkta a pagpeggadan ti salun-at 
wenno kinatalged dagiti pasahero, mabalin nga agkedked ti 
Opereytor a mangibiahe iti animal wenno mangaramid iti aksion 
tapno mairuar daytoy manipud iti lugan. 
 

Dagiti Pakete 
Mabalin mo ti mangitugot iti dua (2) laeng a babassit a bagahe 
wenno bag no kabaelam.  Nasken a nalag-an dagitoy tapno 
maawit mo ken masaklot mo, wenno bassit ket umanay a 
maikabil iti sirok ti tugaw mo a saan a makasinga iti 
panaggaraw ti padam a pasahero bayat ti biyahe.  No mapan ka 
ag-shopping ken namnamaen nga agawit ka iti nasurok nga dua 
(2) a bag, masapul a mangaramid ti dadduma pay a katulagan. 
 

Ubbing 
Dagiti ubbing nga awan pay 4 a tawen wenno nababbaba ngem 
40 a libra ti timbang na ket masapul nga agbiyahe iti 
naaprubaran a tugaw ti ubing.  Awan ti tugaw ti ubing kadagiti 
lugan ti TheHandi-Van, isu a masapul a managawit kayo.  Saan 
a maipaay ti serbisio no awan ti naaprubaran a tugaw ti ubing 
para iti ubing a pasahero. 
 

Napukaw ken Nasarakan 
Dagiti banbanag a masarakan iti TheHandi-Van ket maipanto iti 
Opisina ti Serbisio iti Kostumer.  Maidulinto dagiti banbanag iti 
uneg ti uppat a pulo ket lima (45) nga aldaw. 

Dagiti Maiparit nga Aramid ken Madi nga Aramid 
 Pannangan ken panaginom, malaksid no para kadagiti 

medikal a rason; 
 Panagpatokar ti radio, panagbuya iti telebisyon, 

panagdengngeg iti cassette wenno CD player nga awan ti 
earphones; 

 Panangitugot kadagiti taraken nga ayup a saan a naikabil iti 
container nga mabalin a maikabil iti sirok ti tugaw wenno 
sakluten ti pasahero; 

 Panagkedked nga usaren wenno panangwarwar iti seatbelt 
ken/wenno shoulder harness bayat a tumartaray ti van 

 Panagiwara; 
 Panangitugot wenno panangikut iti aniaman a likido wenno 

gas a mabalin nga umapoy (malaksid iti medikal nga 
oxygen); 

 Panangiranta a saan a bayadan ti plete; 
 Panangiranta iti panagisbo, wenno panagtakki iti lugan; 
 Panangusar iti pass wenno card ti sabali a tao; 
 Panangipangta iti Operator; ken 
 Panangaramid wenno panangitugot iti aniaman a mabalin a 

mangparnuay ti pannakadangran wenno pagpeggadan 
dagiti dadduma a pasahero wenno ti Operator. 

 

Pannakasuspinde ti Serbisio 
No mapasamak ti aniaman a panaglagbing kadagiti 
Pagannurotan ken Reglamento ti TheHandi-Van, wenno sabali 
pay a linteg wenno paglintegan a mainaig iti TheHandi-Van, 
mabalin a masuspinde ti serbisio iti maysa a cardholder agingga 
iti sangapulo ket dua (12) a bulan no daytoy ti ikeddeng ti 
Direktor ti Departamento dagiti Serbisio ti Transportasion (DTS) 
wenno ti Nadutokan a Pannakabagi ti Direktor. 

Dagiti Numero ti Telepono ti TheHandi-Van 
Baro a Panagpareserba wenno Panagbalbaliw iti 
Impareserba 

(Inaldaw, 8:00 a.m. – 5:00 p.m.) 
Dagiti Panagkansela (Inaldaw, 24 nga oras) 
Naladaw a Panagdamag iti Van  

(Inaldaw, 4:00 a.m. – 12:00 tengnga ti rabii) 
Napukaw ken Nasarakan 

(Lunes – Biernes, 7:30 a.m. – 4:00 p.m.) 
(808) 456-5555 (voice) • (808) 454-5045 (TTY) 

 
Panaggatang iti Tiket a Plete 
TheBus Pass Office (Lunes – Biernes, 7:30 a.m. – 3:30 p.m.) 

(808) 848-4444 (voice) • (808) 848-4500 (TTY) 
 
Panagbalbaliw iti Personal nga Impormasion 
TheHandi-Van Eligibility Center  

(Lunes – Biernes, 8:00 a.m. – 5:00 p.m.) 
(808) 538-0033 

 
Komentaryo iti Serbisio iti Kostumer 
Oahu Transit Services, Inc.  

(Lunes – Biernes, 7:30 a.m. – 4:00 p.m.) 
(808) 456-5555 (voice) • (808) 454-5045 (TTY) 

Departamento dagiti Serbisio ti Transportasion  
(Lunes – Biernes, 7:45 a.m. – 4:30 p.m.) 

(808) 768-8300 


